
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
       
	 1. ՀՀ ֆինանսների նախարարություն
	12.07.2023թ.

	
	N 01/9-1/13425-2023

	Նախագծով առաջարկվում է ՀՀ 2023թ-ի պետական բյուջեի «1103» ծրագրի «11001» միջոցառման բյուջետային ծախսերի տնտեսագիտական դասակարգման «Շենքերի և կառույցների ընթացիկ նորոգում և պահպանում» և «Մասնագիտական ծառայություններ» հոդվածներով նախատեսված համապատասխանաբար՝ 4,395.4 հազ. դրամն ու 1,100.0 հազ. դրամը, ինչպես նաև «31001» միջոցառման «Վարչական սարքավորումներ» հոդվածի գնումների արդյունքում առաջացած 109.0 հազ. դրամ տնտեսումը, ընդամենը՝ 5,604.4 հազ. դրամ, վերաբաշխել նույն ծրագրի «31001» միջոցառմանը՝ համակարգչային սերվերների տարածքի համար արդեն իսկ ձեռքբերված թվով 2 օդորակիչի (800.0 հազ. դրամ) և դրանց համար անհրաժեշտ թվով 2 ժամանակի կարգավորիչ ռելեի (140.0 հազ. դրամ) գումարների վճարման համար, ինչպես նաև համակարգչային տեխնիկայի ձեռքբերման համար (թվով 8 համակարգիչ և 4 բազմաֆունկցիոնալ լազերային սարք՝ 4,664.4 հազ. դրամ):
Այդ կապակցությամբ առաջարկում ենք.
1. Առաջնորդվել ՀՀ վարչապետի 29.06.2023թ-ի N 02/16.4/22372-2023 հանձնարարականով, համաձայն որի՝ ծախսային ծրագրերում վերաբաշխումները իրականացնել միայն խիստ անհրաժեշտության դեպքում և առկա տնտեսված ֆինանսական միջոցների պարագայում վերջիներս ուղղել ՀՀ կառավարության պահուստային ֆոնդ: 
Հետևաբար առաջարկում ենք տնտեսված միջոցներն ուղղել ՀՀ կառավարության պահուստային ֆոնդ և միջոցների հատկացմանն անդրադառնալ ՀՀ կառավարության առաջնահերթություններից ելնելով:
Միևնույն ժամանակ, նկատի ունենալով, որ հրատապ, մեկ անձ (ՀՄԱ) ընթացակարգով արդեն իսկ ձեռք են բերվել համակարգչային սերվերների տարածքի համար անհրաժեշտ օդորակիչներն ու դրանց կիրարկման համար անհրաժեշտ ժամանակի կարգավորիչ ռելեները, առաջարկում ենք Նախագծի կարգավորման առարկա դիտարկել միայն օդորակիչների և ռելեների գծով վերաբաշխումները, սույն գրության 2-րդ կետով ներկայացված առաջարկությունների արդյունքում:
	








Ընդունվել է մասնակի :
Հաշվի առնելով, որ տնտեսումը կազմում է շուրջ 2.0 մլն դրամ, ապա Կոմիտեն ձեռնպահ կմնա համակարգչային տեխնիկայի թարմացումից և այն կուղղվի ՀՀ կառավարության պահուստային ֆոնդ:

	2. Նախագծի տեղեկանք հիմնավորման մեջ`  
·  բացահայտել ապրանքների ձեռքբերման նպատակով կազմակերպված ընթացակարգի ծածկագիրը և ԳՄԱ կոդը, Նախագծի 7-րդ հավելվածում ներառված 31221160/1 ժամանակի ռելե ԳՄԱ կոդով գնման առարկան մեկ անձից գնման ձևով ձեռքբերելու համար կիրառվելիք կարգավորումները, ինչպես նաև, թե ՀՀ կառավարության 04.05.2017թ. N 526-Ն որոշմամբ հաստատված կարգի 33-րդ կետի 9-րդ ենթակետի համաձայն առկա է արդյոք կապալառուի նախնական համաձայնությունը, պայմանագիրը երկկողմանի համաձայնությամբ լուծելու համար, թե ոչ,
·  ճշգրտել մեկ անձից գնման ձևի կիրառման համար գործող կարգավորումներով նախատեսված նորմերը։ 
	Ընդունվել է:
Հիմնավորման մեջ կատարվել են համապատասխան լրացումներ:

	3. Նախագծով ներկայացված նվազեցումները հնարավոր չէ կատարել` Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և  համապատասխան կարգադրիչի կողմից գնումների անվանացանկում  պակասեցումները չկատարելու պատճառով։
	     Ընդունվել է մասնակի:
Գնումների անվանացանկում նվազեցումները կատարվում են ՀՀ կառավարության 04.05.2017թ. N 526-Ն որոշմամբ ամրագրված դրույթներին համապատասխան: Նվազեցումների կատարման համար առկա են բոլոր պայմանագրերի կողմերի գրավոր համաձայնությունները /կցվում են/: Միաժամանակ, գնումների համակարգում նվազեցումները չեն կատարվել, քանի որ ծախսային տողերը ծանրաբեռնված են գնման պայմանագրերով, իսկ ծրագրային հատկացումը հնարավոր է նվազեցնել միայն պայմանագիրը նվազեցնելուց հետո: ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան՝ պայմանագրերը թե՛ թղթային և թե՛ ծրագրային տարբերակով կնվազեցվեն ՀՀ կառավարության որոշման ընդունումից հետո, որից հետո էլ կկատարվեն նաև ծրագրային համապատասխան փոփոխությունները:
Տնտեսումների մասով նվազեցումները կատարված են, իսկ պայմանագրային պարտավորություններով ծանրաբեռնված տողը կնվազեցվի ՀՀ կառավարության որոշումն ընդունվելուց հետո:



